
Fundarmenn: Anna María Gunnarsdóttir, Anna Kristín Sigurðardóttir (formaður), Arnór Guðmundsson, 

Birna María Svanbjörnsdóttir, Eiríkur Björn Björgvinsson, Elísabet Siemsen, Erla Ósk Guðjónsdóttir, Helgi 

Arnarson, Jóhanna Vigdís Arnardóttir, Jón Pétur Zimsen,  Jón Torfi Jónasson, Kolfinna Jóhannesdóttir, 

Katrín Friðriksdóttir,  Kristján Ásmundsson, Ragnar Þór Pétursson, Sigrún Edda Eðvarðsdóttir,  Svandís 

Ingimundardóttir, Sveinbjörn Y. Gestsson, Sverrir Óskarsson, Thelma Clausen Þórðardóttir og Þorvar 

Hafsteinsson.  

Fundarritari: Erla Ósk Guðjónsdóttir. 

 
Dagskrá fundar: 
1. Kynning á Menntamálastofnun. 

2. Umræða um hlutverk nefndarinnar.  

3. Önnur mál. 

 

Umræður og ákvarðanir: 
Formaður bauð ráðgjafarnefnd velkomna til starfa og fundarmenn kynntu sig.  

1. Kynning á Menntamálastofnun. Arnór Guðmundsson forstjóri bauð nefndina velkomna til starfa og 

sagði ákveðin tímamót komin upp í starfsemi stofnunarinnar. Gerði hann grein fyrir helstu verkefnum 

og í máli hans kom m.a. fram að miklar kröfur og væntingar eru til stofnunarinnar, en ýmis verkfæri 

sem notuð eru til að halda utan um verkefnin þurfa umbóta og þróunar við m.t.t. framtíðarkrafna og 

skýrslna. Ljóst er að stofnunin stendur á tímamótum og við þurfum að ákveða í hvaða átt við viljum 

stefna.  Nefndi hann í þessu sambandi að mikil gerjun er í þróun námsmats, en á móti höfum við ekki 

haft viðunandi prófakerfi. Stofnunin hefur sjálf unnið að þróun Skólagáttar og nýtt hana til að miðla 

upplýsingum um prófin. Einnig eru verkefni sem þarfnast ákvörðunar eins og t.d. framtíðaráform um 

ytra mat á öllum skólastigum. Í tengslum við endurskoðun námsbrautalýsinga á framhaldsskólastigi 

þarf að huga að gæðamálum og samhæfingu námsbrautalýsinga.  

Mikil áhersla er á verkefni tengd starfsmenntun. Stofnunin tók um við umsýslu allra 

starfsgreinaráðanna um síðustu áramót og vinna við rafræna ferilbók er í fullum gangi. Leyfisbréf 

kennara er stórt verkefni í tengslum við nýja löggjöf og verið er að einfalda allt ferlið við útgáfu 

leyfisbréfa.  

Menntavera er heilstæð stefna um stafræna uppbyggingu og þjónustu við menntakerfið og okkar  

stærsta þróunarverkefni. Verkefnið er unnið í samstarfi við Stafrænt Ísland og verið er að byggja upp 

þjónustu, m.a. á Ísland.is. Vinna er að fara af stað vegna endurskoðunar greinasviða aðalnámskrár 

grunnskóla.  

Einnig sagði AG frá innri stoðþjónustu svo sem uppbyggingu gæðakerfis, öryggisvottunar og fl., en 

stofnunin hefur nýverið fengið jafnlaunavottun. Verið er að innleiða nýja málaskrá og þróa nýja 

vefsíðu. Mikil vinna er búin að eiga sér stað varðandi þróun og viðhald hugbúnaðarkerfa. Nokkrir 

óvissuþættir eru uppi um framtíð ákveðinna verkefna, t.d. námsgagnaútgáfu og þróunar námsefnis. 

Kerfi vegna námsbrautalýsinga og innritunar þarfnast endurskoðunar. 

 

Fjármálastaða Menntamálastofnunar er slæm og eru framlög á fjárlögum óbreytt að krónutölu frá 

árinu 2017. Fjármagn til stofnunarinnar hefur ekki haldist í hendur við aukin verkefni og útgjöld og má 

þar nefna kostnað við prentun sem hefur aukist um 15% milli áranna 2020 og 2021. Þjónusta 

stofnunarinnar snýst að stórum hluta um þjónustu við grunnskóla og sveitarfélög og mikilvægt er að  

setja skýra sýn á hvert stofnunin á að stefna? Hver er tilgangur hennar, hlutverk og lykilhæfni? 

 

Í umræðum nefndarmanna eftir kynninguna þá var þeirri spurningu velt upp hvar Menntamálastofnun 

stæði í þeirri gerjun sem er nú í gangi í skólamálum og hvar hún kemur inn í faglega þjónustu við leik- 

og grunnskóla í samstarfi ríkis og sveitarfélaga. Styrkja þarf eftirfylgd og ráðgjöf og slæmt að ekki fáist 

nægilegt fjármagn til að stofnunin geti sinnt þeim þáttum í starfsemi sinni, svo dæmi sé tekið. 

Stofnunin er stoðkerfi við skólastarfið og ætti að hafa stórt og öflugt hlutverk til að stuðla að 

skólaþróun og samstarfi milli skóla.  

 

Í skýrslu mennta- og menningarmálaráðuneytis um mat á innleiðingu aðalnámskrár grunnskóla eru 

m.a. tillögur um úrbætur. Það er alvarlegt ef skólar geta ekki og eru óöruggir með að vinna eftir 

menntastefnu sem er í raun námskrárnar og ætti stofnunin að eiga þar veigamikið hlutverk.  

 

Í öllum vinnuhópum og nefndum þar sem skólamálaumræða hefur átt sér stað hefur umræðan beinst 

að því að efla starf stofnunarinnar heldur en hitt, en staða fjármála virðist ganga þvert á þá fyrirætlan.  

 

2. Hlutverk ráðgjafarnefndar. Rætt var um reglugerð um Menntamálastofnun sem nú er í umsagnarferli í 

Samráðsgátt stjórnvalda. Umsagnarfrestur rennur út 6. febrúar nk. Rætt var um að í drögum 

reglugerðar væri ekki vikið að því hvert hlutverk stofnunarinnar væri varðandi stoðþjónustu við skóla. 

Ekki er tekið fram í reglugerðinni hvert verksvið nefndarinnar er. Tímabært væri að endurskoða 

hlutverk stofnunarinnar og eftir vangaveltur um hlutverk nefndarinnar í umsagnarferlinu var ákveðið 

að hver og einn nefndarmaður myndi, ef vilji væri til, skila inn umsögn frá sínu 

baklandi/tilnefningaraðila. Einnig hvort ástæða sé að sækja um umsagnarfrest.  

 

3. Önnur mál. Samþykkt að boða fund í lok febrúar/byrjun mars, hafa lengri fundartíma þá og taka upp 

þráðinn í umræðunni um hlutverk nefndarinnar.  Stofnunin útbýr vinnusvæði nefndarinnar á Teams 

þar sem handhægt verður að nálgast skjöl og hafa samskipti. Einnig verður samið yfirlit yfir skjöl sem 

eru ný eða í bígerð.  

Næsti fundur: 
Lok febrúar/byrjun mars.  

EÓG.  


